
Sutaproktam 1 Vasudevamahatmyam

સૂતપ્રોક્તં ૧ વાસુદેવમાહાત્મ્યમ્

વાસુદેવપરા વેદા વાસુદેવપરા મખાઃ ।
વાસુદેવપરા યોગા વાસુદેવપરાઃ ક્રિયાઃ॥ ૨૮॥
વાસુદેવપરં જ્ઞાનં વાસુદેવપરં તપઃ ।
વાસુદેવપરો ધર્મો વાસુદેવપરા ગતિઃ॥ ૨૯॥
સ એવેદં સસર્જાગ્રે ભગવાનાત્મમાયયા ।
સદસદ્રૂપયા ચાસૌ ગુણમય્યાઽગુણે વિભુઃ॥ ૩૦॥
તયા વિલસિતેષ્વેષુ ગુણેષુ ગુણવાનિવ ।
અન્તઃપ્રવિષ્ટઆભાતિ વિજ્ઞાનેન વિજૃમ્ભિતઃ ॥ ૩૧॥
યથા હ્યવહિતો વહ્નિર્દારુષ્વેકઃ સ્વયોનિષુ ।
નાનેવ ભાતિ વિશ્વાત્મા ભૂતેષુ ચ તથા પુમાન્॥ ૩૨॥
અસૌ ગુણમયૈર્ભાવૈર્ભૂતસૂક્ષ્મેન્દ્રિયાત્મભિઃ ।
સ્વનિર્મિતેષુ   નિર્વિષ્ટો   ભુઙ્ક્તે ભૂતેષુ તદ્ગુણાન્॥ ૩૩॥
ભાવયત્યેષ સત્ત્વેન લોકાન્ વૈ લોકભાવનઃ ।
લીલાવતારાનુરતો દેવતિર્યઙ્નરાદિષુ ॥ ૩૪॥
ઇતિ શ્રીમદ્ભાગવતમહાપુરાણે પ્રથમસ્કન્ધે દ્વિતીયાધ્યાયાન્તર્ગતં

સૂતપ્રોક્તં વાસુદેવમાહાત્મ્યં સમાપ્તમ્ ।
ભાગવતપુરાણ । અધ્યાય ૧/૨/૨૮-૩૪॥

